Staðall um leikvallatæki

ÍST EN 1176 hluti 1-7 og ÍST EN 1177

Nýjar kröfur um öryggi leikvallatækja

Leikvallastaðlarnir  ÍST EN 1176 og ÍST EN 1177 hafa tvíþætt hlutverk: annars vegar eykur tilkoma þeirra öryggi barna við leik í leikvallatækjum og hins vegar eru þeir ætlaðir byggingarfulltrúum sveitarfélaga, verktökum, stjórnendum grunnskóla og leikskóla, foreldrafélögum og síðast en ekki síst framleiðendum og hönnuðum leikvallatækja.  Staðlarnir gefa framleiðendum og hönnuðum kleyft að framleiða með hliðsjón af stöðlunum en með því aukast líkurnar á því að börn slasist ekki við leik í leikvallatækjum.   

Samkvæmt staðlinum ná kröfurnar yfir leikvallatæki sem staðsett eru þar sem aðgengi að þeim er ekki hindrað t.d. við fjölbýlishús með opnum görðum og opinber leiksvæði s.s. skóla, leikskóla, gæsluvelli og opin leiksvæði.

Markaðsgæsludeild Löggildingarstofu hefur eftirlit með markaðssetningu nýrra leikvallatækja og leiktækja hér á landi.  Hollustuvernd ríkisins hefur eftirlit með leikvallatækjum og leiksvæðum í notkun.  Staðalinn er til sölu hjá  Staðlaráði Íslands

Dæmi um ákvæði í staðlinum: 

· fallhæð úr leikvallatækjum er nú bundin við hámark 3 metra 

· sérstaklega hefur verið hugað að bilum sem  reimar í fatnaði barna og unglinga geta fest í 

· kröfur um stærð opa sem börnin geta stungið höfði inn í hafa verið endurskoðaðar 

· staðallinn kveður á um skipulagt eftirlit með leikvallækjum s.s. varðandi uppsetningu, viðhald og viðgerðir 

Eftirlit með leikvallatækjum

ÍST EN 1176 hluti 7 fjallar um leiðbeiningar um uppsetningu, eftirlit, viðhald og viðgerðir og rekstur  leikvallatækja (Playground equipment – Part 7: Guidance on installation, inspection, maintenance and operation). 

Í staðlinum er  kveðið á um þrennskonar eftirlit

· Rutine visual inspection – sjónrænt eftirlit/yfirferð. Tilgangurinn er að greina strax löskuð tæki vegna skemmdarverka, veðurs eða annarra þátta sem geta orsakað slys s.s. rusl á leiksvæði (brotnar flöskur / sprautur) hluti sem vantar eða hafa losnað vegna eðlilegrar notkunnar, flísar, skörp horn eða eðlilegt slit vegna notkunar. Yfirferð þessi yrði t.d. framkvæmd daglega. 


· Operational inspection - verkleg yfirferð, viðhald og viðgerðir. Ætlað er að yfirferðin sé framkvæmd á 1-3 mánaða fresti.  Með skoðuninni er ætlað að ganga úr  skugga um að tækið virki eins og því er ætlað, gert verði   við tæki og nauðsynlegt viðhald framkvæmt s.s. málð o.þ.h.  Hér er bæði unnið samkv. leiðbeiningum framleiðenda og ábendingum frá sjónrænu eftirliti (Rutine visual inspection). 

· Annual main inspection – árleg úrtaks- og ástandsskoðun.   Þessari skoðun er ætlað að gera heildarúttekt á öryggi leikvallatækja, undirlagi, undirstöðum, yfirborði s.s. vegna áhrifa veðrunar á tæki (ryð og rotnun) sem og öllum breytingum er geta hafat áhrif á öryggi tækja t.d. vegna áhrifa viðgerða eða ísetningar nýrra hluta. Staðallinn segir til um að eftirlit þetta eigi að vera framkvæmt af "compitent" aðila og samkv. leiðbeiningum framleiðenda. 

Nánari upplýsingar veitir markaðsgæsludeild Löggildingarstofu

  

